
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

PERFORMANCE OF CHEMICALLY MODIFIED WOOD: AN ECO-FRIENDLY APPROACH....................................52
Usmanova Maftunakhon Abror qizi
TEMIR YOʻL AVTOMATIKA VA TELEMEXANIKA MAYDON QURILMALARINI MASOFAVIY NAZORAT 
QILISH ISHONCHLILIGINI UYALI ALOQA TEXNOLOGIYALARI ASOSIDA OSHIRISH..........................................60
Botirov Abdulaziz Temir oʻgʻli
QO‘SHILGAN QIYMAT SOLIG‘IDA NOL STAVKANI QO‘LLASHNING O‘ZIGA XOS XUSUSIYATLARI................66

S. Sulaymanov, N.A. Erdonova
PYTHON-BASED NUMERICAL ANALYSIS OF THE LOGISTIC POPULATION GROWTH MODEL.....................76
Berdiyorov Shohjahon, Khayitova Fayoza

Fayziyeva Nargiza Rabimovna
ISHLAB CHIQARISH KICHIK BIZNESINI HUDUDIY JOYLASHTIRISH OMILLARI VA IXTISOSLASHUV 
YO‘NALISHLARINI BAHOLASH .................................................................................................................................................93
Salimov Burxoniddin
OLIY TA’LIM TASHKILOTLARIDA AKADEMIK FAOLIYATNI BOSHQARISHNING TASHKILIY-IQTISODIY 
MEXANIZMLARINI TAKOMILLASHTIRISHNING DOLZARB MASALALARI ............................................................98
Ixtiyorov Bekzod Zulfiqor oʻgʻli
CHUQUR O‘RGANISH ARXITEKTURALARI ASOSIDA O‘ZBEK TILIDAGI SOXTA XABARLARNI ANIQLASH 

Uzoqov Lochinbek Mamurjon o‘g‘li
XIZMAT KO‘RSATISH TARMOQLARIDA SUN’IY INTELLEKT TEXNOLOGIYALARI ASOSIDA INNOVATSION 

Almanov Ilhom Sultonovich

РЕГИОНОВ УЗБЕКИСТАНА: ОЦЕНКА ВЛИЯНИЯ И НАПРАВЛЕНИЯ СОВЕРШЕНСТВОВАНИЯ..........148

SANOATDA PORSHENLI KOMPRESSORLARNING TEXNIK-IQTISODIY SAMARADORLIGINI 
TA’MINLASHDA ASOSIY MUAMMOLAR TAHLILI............................................................................................................195
Abdixakimova Malika Amir qizi 
RAQAMLI IQTISODIYOT SHAROITIDA TIBBIY INSON KAPITALINI RIVOJLANTIRISH: RAQAMLI 
KOMPETENSIYALAR VA TA’LIM TRANSFORMATSIYASI..............................................................................................207
Nazarov Baxrom Mustafayevich
O‘ZBEKISTONDA BARQAROR TURIZMNI RIVOJLANTIRISHNING TASHKILIY-IQTISODIY 

Qahramonova Maftuna Davronovna



M U H A N D I S L I K  VA  I Q T I S O D I Y O T 2026-yil, avgust.  № 8-son

6

M
U

N
D

A
R

IJ
A

 
 С

О
Д

Е
Р

Ж
А

Н
И

Е
 

 C
O

N
T

E
N

T
S XIZMAT KO‘RSATISH KORXONALARIDA SUN’IY INTELLEKT ASOSIDA MIJOZLARGA XIZMAT 

KO‘RSATISH MEXANIZMINI TAKOMILLASHTIRISH......................................................................................................220
Jamalova Dilnoza Egamberdiyevna
KO‘P FAKTORLI AUTENTIFIKATSIYA VA KRIPTOGRAFIK HIMOYA MEXANIZMLARI ASOSIDA AXBOROT 
TIZIMLARI XAVFSIZLIGINI OSHIRISH.................................................................................................................................227

Nasrullayev Feruz

ПОВЫШЕНИЕ ЭФФЕКТИВНОСТИ ПИЛЬНОГО ОЧИСТИТЕЛЯ ВОЛОКНА.....................................................342

INVESTMENTS AND SUSTAINABLE DEVELOPMENT...................................................................................................348
Yorqin Khudoyiberdiev
INVESTMENTS AND SUSTAINABLE DEVELOPMENT...................................................................................................352

TRANSPORT-LOGISTIKA 
INFRATUZILMASINING TARKIBIY TUZILMASI 
VA RIVOJLANISH TENDENSIYALARI TAHLILI
To‘xtayev Vahobjon Husenovich
Toshkent davlat iqtisodiyot universiteti mustaqil izlanuvchisi 

Annotatsiya. Transport-logistika infratuzilmasining tarkibiy tuzilmasi, uning asosiy elementlari hamda zamonaviy rivojlan-
ish tendensiyalari kompleks tahlil qilingan. Transport-logistika infratuzilmasining iqtisodiy o‘sishni ta’minlash, hududlararo 
integratsiyani mustahkamlash, xalqaro savdoni kengaytirish va tranzit salohiyatini rivojlantirishdagi o‘rni ilmiy jihatdan yor-
itilgan. Tadqiqot davomida avtomobil, temir yo‘l, havo va suv transporti, logistika markazlari, terminallar, ombor xo‘jaliklari 
hamda raqamli logistika platformalarining o‘zaro integratsiyasi va ularning samaradorlikka ta’siri baholangan. Shuning-
dek, jahon amaliyotida transport-logistika tizimlarini rivojlantirishning asosiy yo‘nalishlari, jumladan, raqamlashtirish, mul-
timodal tashuvlar, yashil logistika, aqlli transport tizimlari va davlat-xususiy sheriklik mexanizmlarini qo‘llash xususiyatlari 
tahlil qilingan. O‘zbekiston transport-logistika infratuzilmasining bugungi holati, mavjud muammolari va rivojlanish istiqbol-
lari statistik hamda qiyosiy tahlil asosida baholangan. Tadqiqot natijasida transport-logistika infratuzilmasining samara-
dorligini oshirish, logistika xizmatlari sifatini yaxshilash, investitsion jozibadorlikni kuchaytirish hamda xalqaro transport 
koridorlaridan samarali foydalanishga qaratilgan ilmiy asoslangan taklif va tavsiyalar ishlab chiqilgan.

Kalit so‘zlar: transport-logistika infratuzilmasi, transport, yuk tashish, logistika markazlari, multimodal tashuvlar, raqamli 
logistika, transport koridorlari, infratuzilma.

Abstract. The structural composition of transport and logistics infrastructure, its key components, and contemporary 
development trends are comprehensively analyzed. The role of transport and logistics infrastructure in promoting eco-
nomic growth, strengthening interregional integration, expanding international trade, and enhancing transit potential is 
examined from a scientific perspective. The integration of road, railway, air, and water transport with logistics centers, 
terminals, warehousing facilities, and digital logistics platforms, as well as their impact on the efficiency of logistics sys-
tems, is assessed. Furthermore, major global trends in the development of transport and logistics systems, including 
digitalization, multimodal transportation, green logistics, intelligent transport systems, and the application of public-private 
partnership mechanisms, are analyzed. The current state of Uzbekistan’s transport and logistics infrastructure, exist-
ing challenges, and development prospects are assessed through statistical and comparative analysis. Based on the 
research findings, scientifically grounded proposals and recommendations are developed to improve the efficiency of 
transport and logistics infrastructure, enhance the quality of logistics services, increase investment attractiveness, and 
ensure the effective utilization of international transport corridors.

Keywords: transport and logistics infrastructure, transport, freight transportation, logistics centers, multimodal transporta-
tion, digital logistics, transport corridors, infrastructure.

Аннотация. Проведён комплексный анализ структурного устройства транспортно-логистической инфраструктуры, 
её основных элементов и современных тенденций развития. С научной точки зрения раскрыта роль транспортно-
логистической инфраструктуры в обеспечении экономического роста, укреплении межрегиональной интеграции, 
расширении международной торговли и развитии транзитного потенциала. В ходе исследования оценены 
интеграция автомобильного, железнодорожного, воздушного и водного транспорта с логистическими центрами, 
терминалами, складскими комплексами и цифровыми логистическими платформами, а также их влияние на 
эффективность логистических процессов. Кроме того, проанализированы основные мировые тенденции развития 
транспортно-логистических систем, включая цифровизацию, мультимодальные перевозки, «зелёную» логистику, 
интеллектуальные транспортные системы и применение механизмов государственно-частного партнёрства. 
Современное состояние транспортно-логистической инфраструктуры Узбекистана, существующие проблемы 
и перспективы её развития оценены на основе статистического и сравнительного анализа. По результатам 
исследования разработаны научно обоснованные предложения и рекомендации, направленные на повышение 
эффективности транспортно-логистической инфраструктуры, улучшение качества логистических услуг, 
повышение инвестиционной привлекательности и эффективное использование международных транспортных 
коридоров.

Ключевые слова: транспортно-логистическая инфраструктура, транспорт, грузовые перевозки, логистические 
центры, мультимодальные перевозки, цифровая логистика, транспортные коридоры, инфраструктура.



M U H A N D I S L I K  VA  I Q T I S O D I Y O T

465

2026-yil, avgust.  № 8-son

K I R I S H
Globallashuv jarayonlarining jadallashuvi, xalqaro savdo hajmining kengayishi hamda ishlab chiqarish 

va iste’mol zanjirlarining murakkablashuvi transport-logistika infratuzilmasining iqtisodiy rivojlanishdagi 
strategik ahamiyatini yanada oshirmoqda. Mazkur infratuzilma tovarlar, xizmatlar va resurslarning uzluksiz 
harakatini ta’minlash, transport xarajatlarini optimallashtirish, yetkazib berish muddatlarini qisqartirish hamda 
hududlararo iqtisodiy integratsiyani kuchaytirishda muhim omil hisoblanadi. Shu bois transport-logistika 
infratuzilmasining tarkibiy tuzilmasini chuqur o‘rganish va uning rivojlanish tendensiyalarini ilmiy asosda tahlil 
qilish dolzarb ilmiy-amaliy vazifalardan biri hisoblanadi. Transport-logistika infratuzilmasi avtomobil, temir yo‘l, 
havo va suv transporti tarmoqlari, logistika markazlari, terminal va ombor majmualari, bojxona hamda axborot-
kommunikatsiya tizimlari kabi o‘zaro bog‘liq elementlar majmuasidan iborat. Mazkur elementlarning samarali 
integratsiyasi milliy iqtisodiyotning raqobatbardoshligini oshirish, tranzit salohiyatidan oqilona foydalanish 
va eksport-import operatsiyalarining samaradorligini ta’minlashda muhim rol o‘ynaydi. So‘nggi yillarda 
raqamlashtirish, multimodal tashuvlarni rivojlantirish, “yashil logistika” tamoyillarini joriy etish hamda transport 
koridorlarini modernizatsiya qilish ushbu sohaning asosiy rivojlanish tendensiyalariga aylangan.

M A V Z U G A  O I D  A D A B I Y O T L A R  S H A R H I
Transport-logistika infratuzilmasini rivojlantirishda moliyaviy ta’minot va transport korxonalarining iqtisodiy 

barqarorligi muhim ilmiy yo‘nalishlardan biri hisoblanadi. A. V. Loginov transport-logistika kompaniyalarini 
tijorat asosida moliyalashtirish mexanizmlari va ular bilan bog‘liq moliyaviy risklarni o‘rgangan [1]. I. N. Antonov 
transport xizmatlarini ko‘rsatuvchi subyektlarni bank kreditlari orqali moliyalashtirish masalalariga e’tibor 
qaratgan [2]. E. A. Kozlova esa avtotransport korxonalarini modernizatsiya qilishda lizingdan foydalanish 
imkoniyatlarini tadqiq etgan [3]. Mazkur yondashuvlar transport infratuzilmasining tarkibiy rivojlanishini 
moliyaviy resurslar bilan ta’minlashning ahamiyatini ko‘rsatadi.

Xorijiy tadqiqotlarda transport va logistika sohasidagi korxonalarni moliyalashtirish hamda zamonaviy 
infratuzilmani shakllantirish masalalariga alohida e’tibor qaratilgan. Y. Shen Xitoy transport va logistika sektoridagi 
kichik va o‘rta biznesni moliyalashtirishda banklar hajmi va kreditlash imkoniyatlari o‘rtasidagi bog‘liqlikni tadqiq 
etgan [4]. W. Lam va Y. Liu transport-logistika bozorida kichik va o‘rta biznes subyektlarini moliyalashtirish 
masalalarini yoritgan [5]. T. Kobayashi raqamli transport infratuzilmasini moliyalashtirish masalalarini Sharqiy 
Osiyo tajribasi asosida o‘rgangan [6]. Ushbu tadqiqotlar transport-logistika infratuzilmasining rivojlanishi 
moliyaviy imkoniyatlar, raqamlashtirish va zamonaviy investitsiya mexanizmlari bilan uzviy bog‘liqligini 
ko‘rsatadi.

E. Parviziomran va R. Bergqvist avtomobil yuk transportining barqaror rivojlanishga o‘tishi bilan bog‘liq 
xarajatlar va moliyalashtirish masalalariga e’tibor qaratib, transport tizimining texnologik yangilanishida moliyaviy 
imkoniyatlarning muhimligini asoslaganlar [7]. Mazkur ilmiy yondashuvlarni umumlashtirish transport-logistika 
infratuzilmasining tarkibiy tuzilmasi va rivojlanish tendensiyalarini transport tarmoqlarini modernizatsiya qilish, 
raqamlashtirish, moliyalashtirish manbalarini kengaytirish hamda barqaror transport tizimini shakllantirish 
jarayonlari bilan o‘zaro bog‘liq holda tadqiq etish zarurligini ko‘rsatadi.

T A D Q I Q O T  M E T O D O L O G I YA S I
Tadqiqotning axborot bazasini O‘zbekiston Respublikasi Milliy statistika qo‘mitasining transport va logistika 

sohasiga oid rasmiy statistik ma’lumotlari, transport infratuzilmasi bo‘yicha ochiq ma’lumotlar hamda mavzuga 
doir ilmiy manbalar tashkil etdi. Tadqiqot jarayonida 2020–2025-yillarda transport va saqlash sohasiga 
yo‘naltirilgan investitsiyalar, transport sohasida faoliyat ko‘rsatayotgan korxona va tashkilotlar soni, shuningdek, 
transport turlari bo‘yicha yuk tashish hajmi va o‘sish sur’atlariga oid ma’lumotlar yig‘ildi hamda tizimlashtirildi. 
Olingan ma’lumotlarni tahlil qilishda statistik, qiyosiy va dinamik tahlil usullaridan foydalanildi. Ko‘rsatkichlarning 
yillar bo‘yicha o‘zgarish tendensiyalari o‘zaro taqqoslanib, ularning o‘sish sur’atlari baholandi hamda transport-
logistika infratuzilmasining tarkibiy rivojlanish xususiyatlari bo‘yicha ilmiy xulosalar shakllantirildi.

T A H L I L  V A  N A T I J A L A R
Transport-logistika infratuzilmasi mamlakat iqtisodiyotining samarali faoliyat yuritishi va tashqi savdo 

salohiyatini oshirishda strategik omil hisoblanadi. Ushbu infratuzilma tarkibiga avtomobil transporti, temir 
yo‘l, havo va dengiz transporti, shuningdek, ombor va terminal tizimlari, logistika markazlari hamda axborot-
kommunikatsiya platformalari kiradi. Yaxlit transport-logistika tizimi tovar va xizmatlarni o‘z vaqtida yetkazib 
berish, xarajatlarni optimallashtirish, eksport va import jarayonlarini tezlashtirish imkonini beradi.

So‘nggi yillarda O‘zbekiston Respublikasida transport-logistika infratuzilmasini rivojlantirishga qaratilgan 
investitsiyalar hajmi ortib bormoqda. Yangi temir yo‘llar va avtomobil magistrallari, zamonaviy aeroportlar 
va yuk terminali komplekslari barpo etilmoqda, shuningdek, logistika markazlarida raqamli platformalar joriy 
qilinmoqda. Ushbu tendensiyalar ichki bozorni rivojlantirish, eksport salohiyatini oshirish va hududlararo 
savdo aloqalarini mustahkamlashga xizmat qilmoqda. Shu bilan birga, transport-logistika infratuzilmasining 
takomillashuvi kichik va o‘rta biznes subyektlari faoliyatini kengaytirish, xomashyo va tayyor mahsulotlarni 
tezkor yetkazib berish orqali investitsiya samaradorligini oshirishga hissa qo‘shadi.

Transport va saqlash sohasidagi investitsiyalar mamlakatning iqtisodiy rivojlanishida, tovarlarni yetkazib 
berish va logistika samaradorligini oshirishda muhim rol o‘ynaydi. 2020-yilda ushbu sohada o‘zlashtirilgan 
investitsiyalar hajmi 14 132,7 mlrd so‘mni tashkil etgan bo‘lsa, 2025-yilda u 35 155,0 mlrd so‘mga yetdi. 
Investitsiyalar transport infratuzilmasini rivojlantirish, saqlash va logistika xizmatlarini takomillashtirish, 
shuningdek, ichki va tashqi bozorlar bilan integratsiyani mustahkamlash imkonini beradi. Shu bilan birga, bu 
jarayon yangi ish o‘rinlarini yaratish va investitsiya samaradorligini oshirish bilan chambarchas bog‘liq (1-rasm).

1-rasm. 2020–2025-yillarda tashish va saqlash iqtisodiy faoliyat turlari bo‘yicha o‘zlashtirilgan investitsiyalar 
hajmi, mlrd so‘mda1

2020–2025-yillarda transport va saqlash sohasida o‘zlashtirilgan investitsiyalar izchil o‘sish sur’atlarini 
ko‘rsatdi. 2020–2022-yillarda ularning hajmi 14 132,7 mlrd so‘mdan 20 598,6 mlrd so‘mga oshdi, 2023-yilda 
esa 25 298,8 mlrd so‘mga yetdi. 2024-yilda investitsiyalar hajmi 25 111,9 mlrd so‘mni tashkil etgan bo‘lsa, 2025-
yilda sezilarli darajada oshib, 35 155,0 mlrd so‘mga yetdi. Ushbu dinamikani transport-logistika infratuzilmasini 
kengaytirish, terminal va ombor komplekslarini modernizatsiya qilish hamda davlatning investitsion qo‘llab-
quvvatlashi bilan izohlash mumkin.

Tahlillar shuni ko‘rsatadiki, 2020–2025-yillarda transport va saqlash sohasida o‘zlashtirilgan investitsiyalar 
hajmi sezilarli darajada oshdi, bu esa sohaning rivojlanishi va iqtisodiy samaradorlikni ta’minlashga xizmat 
qiladi. Investitsiyalar transport infratuzilmasini kengaytirish, logistika xizmatlarini takomillashtirish va ichki 
hamda tashqi bozorlar bilan aloqalarni mustahkamlash imkonini beradi. Shu bilan birga, investitsiyalar yangi 
ish o‘rinlarini yaratish va hududiy iqtisodiy faollikni rag‘batlantirishda muhim rol o‘ynaydi. Natijada, transport va 
saqlash infratuzilmasining rivojlanishi mamlakatning iqtisodiy barqarorligini ta’minlashga xizmat qiladi.

Transport sohasidagi iqtisodiy faoliyat milliy va mintaqaviy infratuzilmani rivojlantirish, shuningdek, ichki 
va tashqi savdo oqimlarini ta’minlash nuqtai nazaridan muhim ahamiyatga ega. 2021–2025-yillar oralig‘ida 
sohada faoliyat yuritayotgan korxona va tashkilotlar sonining dinamikasi kichik tadbirkorlik subyektlari va 
yirik korxonalar bo‘yicha farqlanadi. Kichik tadbirkorlik subyektlari soni dastlab oshib, keyinchalik o‘zgarish 
tendensiyasini ko‘rsatgan, bu esa bozor sharoitlari, raqobat va tartibga solish jarayonlaridagi o‘zgarishlar bilan 
izohlanadi. Yirik korxonalar sonidagi dinamik o‘zgarishlar esa transport tarmog‘ining strategik yo‘nalishlardagi 
barqarorligini ta’minlashga xizmat qiladi (2-rasm).

1	  https://stat.uz/uz/ ma’lumotlari asosida muallif tomonidan tayyorlangan.

2-rasm. Transport sohasida faoliyat ko‘rsatayotgan korxona va tashkilotlar soni (1-yanvar holatiga, fermer va 
dehqon xo‘jaliklaridan tashqari, birlikda)2

2021-yilda transport sohasida faoliyat ko‘rsatayotgan kichik tadbirkorlik subyektlari soni 17 056 birlikni 
tashkil etgan. 2022-yilda ularning soni 18 045 taga yetib, 5,8% o‘sish kuzatilgan, bu esa kichik tadbirkorlikning 
qisqa muddatli rivojlanish sur’ati bilan izohlanadi. 2023-yilda esa ularning soni sezilarli darajada oshib, 20 451 
birlikni tashkil qilgan, bu davrda transport infratuzilmasidagi liberallashuv va davlat tomonidan kichik biznesga 
ko‘rsatilgan qo‘llab-quvvatlash natijasi sifatida baholanishi mumkin. 2024-yilda kichik tadbirkorlik subyektlari 
soni 17 716 birlikni tashkil etib, 13,4% o‘zgarish qayd etilgan, bu esa bozor sharoitlarining o‘zgarishi, xarajatlar 
dinamikasi yoki kichik transport kompaniyalarining konsolidatsiyasi bilan izohlanishi mumkin. 2025-yilda esa 
ularning soni 15 545 birlikni tashkil etib, bu ko‘rsatkich 12,3% o‘zgarishni ifodalaydi. Shu bilan birga, yirik 
korxonalar soni 2021-yildagi 245 birlikdan 2025-yilda 233 birlikni tashkil etgan. Ushbu dinamika strategik 
transport yo‘nalishlari va yirik infratuzilma loyihalarining davomiyligini aks ettiradi. Kichik va yirik korxonalar 
sonidagi o‘zgarish tendensiyalari o‘zaro bog‘liq bo‘lib, kichik subyektlar sonidagi o‘zgarishlar yirik korxonalar 
tomonidan bozor ulushini kengaytirish va transport xizmatlarini markazlashgan boshqaruv orqali samarali 
taqsimlash imkoniyatlarini shakllantiradi.

2021–2025-yillarda transport sohasidagi korxona va tashkilotlar soni dinamikasi kichik tadbirkorlik 
subyektlari va yirik korxonalar bo‘yicha farqlanadi. Kichik subyektlar dastlab o‘sish sur’atini ko‘rsatgan bo‘lsa, 
keyingi yillarda ularning sonida muayyan o‘zgarishlar kuzatilgan. Shu bilan birga, yirik korxonalar faoliyati 
nisbatan barqaror tendensiyani namoyon etgan. Bu transport infratuzilmasining strategik yo‘nalishlarda 
konsolidatsiyalashuvi, bozor tarkibining takomillashuvi va kichik subyektlar faoliyatining iqtisodiy sharoitlarga 
moslashuvchanligini ko‘rsatadi. Natijada, transport sohasida barqaror rivojlanishni ta’minlash uchun 
kichik tadbirkorlikni qo‘llab-quvvatlash mexanizmlarini takomillashtirish va yirik korxonalar bilan sinergetik 
integratsiyani rivojlantirish muhim ahamiyat kasb etadi.

Transport tizimi milliy iqtisodiyotning asosiy infratuzilmasi bo‘lib, tovarlarni yetkazib berish va ishlab 
chiqarish zanjirining barqarorligini ta’minlashda hal qiluvchi rol o‘ynaydi. Yuk tashish hajmi va o‘sish sur’atlari 
iqtisodiy faollik, transport quvvatlari va logistika samaradorligini aks ettiruvchi indikatorlar sifatida qaraladi. 
2020–2025-yillarda barcha transport turlari bo‘yicha yuk tashish hajmi barqaror o‘sish ko‘rsatkichlarini namoyon 
qildi. Shu bilan birga, o‘tgan yilga nisbatan o‘sish sur’atlaridagi farqlar transport tarmog‘idagi segmentlararo 
muvozanat, iqtisodiy omillar va logistika infratuzilmasining rivojlanish sur’atlarini aks ettiradi. Bu davrda 
transport tizimining samaradorligi va yuk tashish hajmining o‘sish dinamikasi o‘zaro bog‘liq bo‘lib, iqtisodiy 
strategiyalar bilan muvofiqlashtirilgan (3-rasm).

2	  https://stat.uz/uz/ ma’lumotlari asosida muallif tomonidan tayyorlangan.

3-rasm. Barcha transport turlari bo‘yicha yuk tashish hajmi va o‘sish sur’atlari, o‘tgan yilga nisbatan3

2020-yilda barcha transport turlari bo‘yicha yuk tashish hajmi 1 366,7 mln tonnani tashkil etdi. 2021-yilda 
hajm 1 420,2 mln tonnaga yetib, o‘sish sur’ati 3,9% ni tashkil qildi, bu iqtisodiy faollikning tiklanishi va transport 
quvvatlaridan samarali foydalanish bilan izohlanadi. 2022-yilda yuk tashish hajmi 1 420,9 mln tonnaga yetib, 
o‘sish sur’ati 0,1% ni tashkil etdi. Bu holat o‘tgan yilga nisbatan o‘sish sur’atining mo‘tadillashuvi hamda 
transport tarmog‘ida logistika jarayonlari va tashqi talabning o‘zgarishi bilan bog‘liq. 2023-yilda hajm 1 455,7 
mln tonnaga oshib, o‘sish sur’ati 2,4% ni tashkil etdi. 2024-yilda esa yuk tashish hajmi 1 521,2 mln tonnaga 
yetib, o‘sish sur’ati 4,5% ni tashkil etdi, bu iqtisodiy faollik va transport xizmatlariga bo‘lgan talabning oshishi 
bilan izohlanadi. 2025-yilda yuk tashish hajmi 1 601,0 mln tonnaga yetib, o‘sish sur’ati 4,3% ni tashkil qildi, bu 
transport tizimining barqaror va strategik rivojlanishini aks ettiradi. Tahlil shuni ko‘rsatadiki, yuk tashish hajmining 
o‘sishi iqtisodiyotdagi investitsiyalar, transport infratuzilmasidagi yangilanishlar va transport xizmatlariga 
bo‘lgan talab bilan uzviy bog‘liq. O‘sish sur’atlarining o‘zgarishi transport tarmog‘ining samaradorligini oshirish 
va ichki logistika zanjirlarini yanada mustahkamlash muhimligini ko‘rsatadi.

2020–2025-yillarda barcha transport turlari bo‘yicha yuk tashish hajmi barqaror o‘sish sur’atlarini namoyon 
etdi. O‘sish sur’atlari 0,1% dan 4,5% gacha o‘zgarib, transport tarmog‘ining dinamik rivojlanishi va iqtisodiy 
sharoitlarga moslashuvchanligini ko‘rsatadi. Hajmning uzluksiz ortishi iqtisodiyotning diversifikatsiyasi, 
transport infratuzilmasining modernizatsiyasi va logistika samaradorligining oshishi bilan izohlanadi. Natijada, 
yuk tashish hajmini oshirish va o‘sish sur’atlarini barqarorlashtirish transport tizimining milliy va mintaqaviy 
iqtisodiyotdagi strategik rolini kuchaytiradi hamda ichki va tashqi savdo oqimlarini ta’minlashda samarali 
mexanizmlarni joriy etish muhimligini aks ettiradi.

X U L O S A  V A  T A K L I F L A R
Tadqiqot natijalari transport-logistika infratuzilmasining tarkibiy tuzilmasi mamlakat iqtisodiyotining 

barqaror rivojlanishini ta’minlovchi asosiy omillardan biri ekanligini tasdiqlaydi. Transport tarmoqlari, logistika 
markazlari, terminallar, ombor xo‘jaliklari, axborot-kommunikatsiya texnologiyalari hamda multimodal transport 
tizimlarining o‘zaro uyg‘un faoliyati yuk va yo‘lovchi tashish jarayonlarining samaradorligini oshirish, logistika 
xarajatlarini optimallashtirish hamda ta’minot zanjirining uzluksizligini ta’minlashda muhim ahamiyat kasb 
etadi. Shuningdek, transport-logistika infratuzilmasining rivojlanganligi mamlakatning xalqaro transport 
koridorlaridagi raqobatbardoshligini oshirish, tranzit salohiyatidan samarali foydalanish va tashqi savdo 
aloqalarini kengaytirishga bevosita xizmat qiladi.

Tahlillar shuni ko‘rsatdiki, jahon amaliyotida transport-logistika infratuzilmasini rivojlantirishning ustuvor 
yo‘nalishlari sifatida raqamlashtirish, aqlli transport tizimlarini joriy etish, multimodal tashuvlarni kengaytirish, 
yashil logistika tamoyillarini rivojlantirish hamda davlat-xususiy sheriklik mexanizmlaridan samarali foydalanish 
alohida ahamiyat kasb etmoqda. Ushbu tendensiyalar logistika jarayonlarining shaffofligi va tezkorligini oshirish, 
transport xarajatlarini optimallashtirish hamda ekologik barqarorlikni ta’minlashga xizmat qilmoqda.

O‘zbekiston transport-logistika infratuzilmasining bugungi holati tahlili mavjud salohiyatdan yanada 
samarali foydalanish imkoniyatlarini ko‘rsatdi. Jumladan, ayrim hududlarda logistika infratuzilmasini yanada 
rivojlantirish, transport tarmoqlari integratsiyasini kuchaytirish, raqamli texnologiyalarni joriy etish sur’atlarini 

3	  https://stat.uz/uz/ ma’lumotlari asosida muallif tomonidan tayyorlangan. 

jadallashtirish hamda logistika xizmatlari sifati va samaradorligini oshirish muhim ahamiyat kasb etadi.
Mazkur yo‘nalishlarni yanada rivojlantirish uchun transport va logistika infratuzilmasini kompleks 

modernizatsiya qilish, zamonaviy logistika markazlari va multimodal terminallar tarmog‘ini kengaytirish, raqamli 
logistika platformalarini rivojlantirish, xalqaro transport koridorlari bilan integratsiyani kuchaytirish hamda xususiy 
investitsiyalarni faol jalb etish muhim hisoblanadi. Shu bilan birga, logistika xizmatlarini xalqaro standartlar 
asosida rivojlantirish, innovatsion texnologiyalarni keng qo‘llash va malakali kadrlar salohiyatini oshirish 
transport-logistika tizimining uzoq muddatli raqobatbardoshligini ta’minlaydi. Tadqiqot natijalari transport-
logistika infratuzilmasini rivojlantirish bo‘yicha davlat siyosatini takomillashtirish, investitsion jozibadorlikni 
oshirish hamda mamlakatning xalqaro logistika tizimidagi o‘rnini mustahkamlashga xizmat qiluvchi ilmiy-amaliy 
tavsiyalarni ishlab chiqish uchun muhim nazariy va amaliy asos bo‘lib xizmat qiladi.

